
GOUVENE HOCHUL ANONSE ACHEVMAN PWOJE SEKIRITE PYETON 11.3
MILYON DOLA A YO NAN KONTE NASSAU AK SUFFOLK

Yo te ajoute nouvo pasaj pyeton, siyal sikilasyon, siyalizasyon ak |0t
amelyorasyon sou Korido State Route 25 lan ak twa |0t wout sou Long Island

Yo te fini pwoje yo atan epi yo te respekte bidje a

Gouvene Kathy Hochul te anonse jodi a ke travay la te fini pou pwojé k ap amelyore
sekirite pou pyeton sou korido 145 kilomet State Route 25 lan ak kek posyon nan twa
lot wout nan konte Nassau ak Suffolk.

Toulede pwoje yo, ki te fini aleé epi ki te respekte bidje a, te ajoute plis pase 250 nouvo
ranp akse, plis pase 1,800 pye nouvo twotwa oswa twatwa ki modénize, ak plizye
douzeén siyal ak siyalizasyon k ap amelyore kondisyon vwayaj pou pyeton ak chofe yo
alafwa sou kék nan wout ki pi frekante nan Long Island yo. Tout amelyorasyon yo te fét
pou reponn ak reg sekirite moden yo.

"Si nou te serye konsénan fason pou sekirize yon avni ki pi ekolojik pou tout Nouyoke
yo, rann lari nou yo pi sekirize epi pi pratikab apye dwe an premye nan ajennda

nou,"” Gouvené Hochul te deklare. "Deplizanplis moun ap reprann wout yo anko
toutotan eta nou an kontinye ap retounen apre pandemi an, epi nou dwe kontinye travay
pou amelyore akse epi rann lari ak otowout nou yo pi adapte pou tout mwayen transpo."

Pwoje 8.6 milyon dola sou State Route 25 lan te ajoute apepré 300 nouvo mezi
amelyorasyon sekirite pyeton - ni gwo ni piti - ansanm ak sou tout wout la soti nan
fwontyé Vil New York rive nan Pwen Lés la. Pwoje a te koute apepre 1 milyon dola
mwens pase depans inisyal yo te estime yo. Amelyorasyon yo enkli:

e 131 nouvo ranp akse ki konfom ak Lwa sou Ameriken ki Gen Enfimite a
(Americans with Disabilities Act, ADA).

« 12 siyal sikilasyon modenize ak 2 nouvo siyal sikilasyon ki gen siyal sono.

e 49 nouvo pasaj pyeton ak 59 pajaj pyeton ki modenize, yo chak genyen mak
pavman ki wotman reflechi.

e 45 nouvo pano pasaj pyeton reflechi.

Anplis, apepre 1,000 pye nouvo pasaj pyeton te konstui sou tout State Route 25 lan nan
Vil Brookhaven, k ap bay aranjman pou pyeton nan zon akote yo nan liy nan direksyon



Iwes la nan Selden ak Coram ki pa t genyen yo anvan. De nouvo siyal sikilasyon nan
Adirondack Drive nan Avni Selden ak North Howell nan Centereach ap sevi tou pou
kalme sikilasyon an epi adapte sikilasyon pyeton an pou vini epi soti nan sant acha ak
devlopman rezidansyel yo. Siyal North Howell Avenue ap bay akse nan wout ki
amelyore pou Depatman Ponpye Centereach.

Nan Court Street nan Vil Riverhead, yon nouvo pasaj pyeton ki gen siyalizasyon ap ede
chofé yo navige nan entéseksyon an pandan li dekore ak ma siyalizasyon ak beton fre
ki antoure kwen nodés ki toupre memoryal istorik Dezyém Gé Mondyal la.

Yon dezyém pwojé 2.7 milyon dola - apepré 600,000 dola mwens pase sa yo te prevwa
a - te konstui 123 nouvo ranp akse ki konfom ak ADA sou State Route 24 (Hempstead
Turnpike) nan Vil Hempstead, State Route 25A (Main Street) Vil Huntington, ak State
Route 27 nan Vil Southampton. Apepre 800 pye nouvo twotwa te konstui, plis pase yon
douzen siyalizasyon pasaj pyeton te modenize, epi yo te ajoute nouvo siyal pasaj
pyeton nan plizyé kote nan tout até sa yo.

Komise Depatman Transpo (Department of Transportation, DOT) a, Marie Therese
Dominguez te deklare, "Sekirite se priyorite nimewo en Depatman Transpo a.
Malerezman, two souvan chofé yo ap vwayaje nan vites ki pa sekirize oswa yo distre, ki
lakoz aksidan chofée-pyeton ki devastan. Anplis pwomosyon pou konduit ak aplikasyon
ki sekirize, pwoje sa yo bay egzanp efo DOT Eta New York la ap fé pou konstui korido
ki pi sekirize nan kominote atrave New York. Yon rezo transpo 21yém Syek mande pou
nou ale pi lIwen pase veyikil amote selman epi adapte tout mwayen transpo yo pou
kominote yo kontinye pwospere epi devlope."

Chef Egzekitif Konte Nassau a, Laura Curran te deklare, "Amelyore kondisyon sou
wout nou yo pou chofe yo, pandan n ap amelyore sekirite pyeton an, se yon vaksen
ekonomik pou tout ti biznis. Mwen remésye Gouvene Kathy Hochul ak Depatman
Transpo Eta New York pou angajman yo pou asire achevman pwojé yon sel fwa sa."

Steve Bellone, ki se Chef Egzekitif Konte Suffolk, te deklare, "Enfrastrikti ak sekirite
piblik la rete yon priyorite prensipal, epi amelyorasyon enpotan sa ap ede asire sekirite
pyeton sou kék nan wout ki pi frekante nou yo. Mwen vle remésye Gouvene Hochul
deske li rekonét nesesite kontini pou envesti nan enfrastrikti Long Island pandan n ap
travay pou konstwi yon rezo transpo 21yém syék nan Konte Suffolk."

Nou ankouraje otomobilis yo pou yo ralanti epi kondui nan yon fason responsab nan
tout zon travay la. Kontravansyon yo double lé gen ekse vites nan yon zon travay.
Kondanasyon pou de (2) oswa plis vyolasyon eksé vités nan yon zon travay kapab
lakoz yo revoke lisans chofé yon moun.

Pou jwenn dénye enfomasyon sou sikilasyon yo, rele 511, vizite www.511NY.org oswa
telechaje aplikasyon mobil gratis 511NY la.


https://protect2.fireeye.com/v1/url?k=4c2e4ac9-13b573ed-4c2cb3fc-000babd9f8b3-de97f30be516606d&q=1&e=27ebe8ef-2824-407b-8337-99fac58d17bb&u=http%3A%2F%2Fwww.511ny.org%2F

Jwenn NYSDOT sou Twitter nan @NYSDOT ak @NYSDOTLI. Jwenn nou sou
Facebook nan Facebook.com/NYSDOT.

